
Inatsisartut Suleriaasianni § 33 naapertorlugu aalajangiiffigisassatut siunnersuut imaattoq
matumuuna sagqummiuppara:

Ukiog naallugu sapaatip akunnikkaartumik Narsarsuup Keflavik-illu akornanni
amigartooruteqgarsinnaanermut gulakkeerutissalimmik 1. januar 2014-imiit
timmisartoqartalernissaanik  Naalakkersuisut pilersitsinissamik  pegqgunegarnissaannik
Inatsisartut aalajangiiffigisassaattut siunnersuut.

(Inatsisartunut ilaasortaq Kim Kielsen, Siumut)

Tunngavilersuut:
Naluneganngitsutut Kujataani ukiup ingerlanerani gaammatini pingasuni Narsarsuarmiit

Kgbenhavnimut timmisartogartarpog, ukiullu sinnerani gqaammatini qulingiluani atlantikoq
ikaarlugu timmisartorniartut Kangerlussuakkoortariagartarput taamaalillutillu
aningaasartuutegarnerunissaq kiisalu sivisunerusumik angalanissaq pinngitisoorsinnaasarnagu.

Pissutsit taamaannerat inuussutissarsiortunut innuttaasunullu ajornartorsiutinik nassatagarpoq
aammalu nunatta kujataani  inuussutissarsiornikkut ineriartornermut  Kkinguarsaataalluni,
taamaalillunilu ineriartornermut arriillisaalluni.

Pissutsit taamaanerat nunatta Kkujataani innuttaasunut naammaginanngilag, Qagortumili
mittarfittaassap atulernissaata tungaanut pissutsit taamaaginnarnissaat kujataani najugallit
naatsorsuutigisariagarallarpaat.

Aasaanerani  Narsarsuarmiit  Keflavik-imut  timmisartuussisoqgartarnerata  ukioq naallugu
ingerlaannartalernissaa siunertaralugu 1. januar 2014-miit aallartittumik — 3 mio. kr.-nit angullugit
amigartoorutegarnissamut Namminersorlutik Ogartussanit qulakkeerinniffiusumik
aaqgiisogarnissaa matumuuna siunnersuutegarninni sagqummiuppara.

Open skies naapertorlugu periarfissat tunngavigalugit timmissartuutilegatigiit namminneq
timmisartuussinissaminnik negeroorutegarsinnaassapput.

Ogqaatigeriikkattuut nunatta kujataaniit atlantikoq qulaallugu timmisartuussisarnermi pissutsit
sunniutegarnerlupput ineriartornermullu ilungersunartumik nammakkiillutik.

Allaffissornikkut aningaasatigullu pisortanut sunniutissat

Narsarsuup  Keflavik-illu  akornanni  ukiog naallugu timmisartuussisoqgartalernissaata
suliarineqgarnera allaffissornikkut ukiup affaani AC-tut atorfilimmik kr. 250.000-inik nalegartumik
sulisogarnissaa nalilernegarpog.

Aningaasartuutissat aningaasaliissutaareersut iluini pingaarnersiuinikkut nassaarinegartariagarput.
Taakkua saniatigut amigartoorutegarnissamut qulakkeerinninnissamut aningaasartuutissamaatit
nassaarinegassapput.

Namminersorlutik inuussutissarsiortunut aningaasaqgarnikkut allaffissornikkullu sunniutissat
Narsarsuup Keflavik-illu akornanni timmisartuussisalerneq inuussutissarsiortunut
namminersortunut ataatsimut isigalugu pitsaasumik sunniutegassaag.

Innuttaasunut aningaasagarnikkut allaffissornikkullu sunniutissat
Narsarsuup Keflavik-illu akornanni timmisartuussisalerneq Kujataani innuttaasunut ataatsimut
isigalugu pitsaasumik sunniutegassaadg.



